
Qalerallit avaleraasartuullu avataasiorluni aalisarnermi pisarineqartut akitsuutaat pillugit 

inatsisartut inatsisaata allangortinneqarnera pillugu inatsisartut inatsisaat 

(Anigaasaqarnermut aatsitassanullu naalakkersuisoq ) 

 

Siumumi imatut oqaaseqassaagut 

 

Nunatta imartaani aalisarnikkut isumalluutaasut inuviaqatigiit pigaat aamma anigaasarsiornikkut 

iluaqutigineqarnissaat annerpaamik inuviaqatigiinut iluaqutaasumik artukkiigitsumillu pissarsissu-

taasinnaanerat periarfissaappat iluaqutiginiarneqassasut Siumumi isumaqarpungut 

 

Taamaatumillu aalisarnermi pisarineqartut akitsuutaat pillugit inatsisartut inatsisaata allangortinne-

qarnissaanik inatsisartut inatsisissaanut allanguutissamik saqqummiussaqarnerannut tapersiivungut 

 

Ukiualuit matuma siornatingut avaleraasartut tunup imartaani aalisarnikkut periarfissalernerat akit-

suusiinikkut periarfissatut isaatitsiviunissaat aqqutissiuuneqarpoq 

 

Erseqqisumik avaleraasartut akitsuutaat pillugit anigaasanut inatsisip siullermeerneqarnerani isum-

mersorsimavugut akitsuutip assigiigisitaarsinnaanera eqqarsaatigalugu naatsoorsuutigaarpullu ava-

leraasartuut akitsuutaat pillugu saqqummiussata nalilersorneqarnerani isummersoqataanissarput 

naatsorsuutigineqassaaq. 

Pisaringitsuukkat anigaasanut inatsisiqarfiusumut sunniuteqartarnera eqqarsaatigalungu nalilersor-

neqartuartariaqartoq Siumut isumaqarmat sarfap kissartup atuunera aamma silaannaap allanngori-

artornera aqussinnaagilarput inuviaqatigiit pisuusutinik pissarsinissaanik isuma allangortigikkaluar-

lungu nalilersuiuarnissaq pisariaqarmat  Siumumut pigaartuuvoq, 

 

Aalisakkat ikerinnarsiortut ilaasa tunumi pisarineqartut akitsuuteqartinneqarnissaat siunnersuutaa-

voq. Ammassassuit aama ammassaat akitsuuteqartinneqalernissaat tungaviatigut Siumumi taperser-

parput akitsuutillu angissusaasa ataatsimiititaliami nalilersorneqarneranni ataatsimut isiginnilluni 

eqqartorneqarnissaat peqataafigissavarput 

 

Sarfap kissartup atuunnera aalisakkat ikerinnarsiortut eqqarsaatigalungit iluaqutiginiagassaajuan-

nassaaq taamaatoq Rajat eqqarsaatigalungit peqassuseq utersaartutut uumassusilerisunik oqaatigine-

qartoq isumalluutiginninissamut tamatigut nalilersortuassallugu pigaaruteqartoq Siumumi isumaqar-

pungut. 

 

Qalerallit avaleraasartuullu avataasiorluni aalisarnermi pisarineqartut akitsuutaat pilungit inatsisar-

tut inatsisaata allangortinneqarnera pillugu inatsisartut inatsisaat taamatut oqaseqarluta ataatsimiiti-

taliami susassaqartumi suliarineqarnissaa innersuupparput. 

 

Jens Immanuelsen 

Siumut 

 

 


